
					এই পাতাটির মুদ্রণ সংশোধন করা প্রয়োজন। 
ওয়ালেসের আগমন ভিক্ষা। ১৩১ বিপদ সাগরের একমাত্র কাণ্ডারী বলিয়া স্মরণ করিলেন। সমস্ত স্কটলণ্ডবাসী একবাক্যে তাহাকে স্কটলণ্ডের শূন্য সিংহাসনে বসাইবেন স্থির করিলেন। এই সঙ্কল্প করিয়া তাহারা ওয়ালেকে সম্মত করিবার জন্য ফরাসিরাজ ফিলিপের নিকট দূত প্রেরণ করিলেন। কিন্তু ফিলিপ ওয়ালেসের সহিত বিশ্লিষ্ট হইতে অনিচ্ছুক থাকায় এ সংবাদ ওয়ালেকে জানিতেও দিলেন না।
এদিকে ফরাসিভূমিতে ওয়ালেসের অবস্থিতি নিতান্ত অসুখকর বােধ হইতে লাগিল। ফরাসিরাজ গাইন প্রদেশ তাহাকে সমর্পণ করিয়াছিলেন বটে, কিন্তু সে প্রদেশকে শাসনে আনিতে তাহাব অনেক শারীরিক ও মানসিক শ্রম ব্যয়িত করিতে হইয়াছিল। ইংৰাজেরা এখনও বাের্দো নগর অধিকার করিয়া ছিলেন। আর গ্লষ্টর সেই দুর্গের অধিনায়কত্ব-পদে অভিষিক্ত ছিলেন। ওয়ালেস, ক্রমাগত দুই মাস সেই দুর্গ অবরােধ করিয়া বসিলেন—কিন্তু দুর্গবাসী সমুদ্রপথে খাদ্য-সামগ্রী ও যুদ্ধের উপকরণ-সামগ্রী পাইতে থাকায় তাহার সমস্ত চেষ্টা বিফল হইতে লাগিল। অবশেষে ডিউক অব অলিসের উপদেশানুসারে ওয়ালেস, দুর্গাবরােধ হইতে নিবৃত্ত হইয়া পারীনগরাভিমুখে যাত্রা করিলেন। ফিলিপ মহা সমাদরে তাহাকে গ্রহণ করিলেন। ওয়ালেস স্কাইন প্রদেশে বাস করিতে লাগিলেন। একজন নাইট, সেই প্রদেশের প্রকৃত অধিকারী ছিলেন। তিনি পিতৃ-পিতামহিক সম্পত্তিতে বঞ্চিত হইয়া ওয়ালেসের প্রতি প্রতিহিংসা সাধনেব জন্য কৃত-সঙ্কল্প হন। অনেক দিন হইতে তিনি এই সঙ্কল্প সাধনের চেষ্টায় ছিলেন, অনেক দিন পরে আজ তাহার সেই সুবিধা ঘটিল। একদিন ওয়ালেস, কতিপয় মাত্র • সহচর সমভিব্যাহারে ভ্রমণে নির্গত হইয়াছিলেন। তাহাদের সঙ্গে . কেবল তরবারি ও ছুরিকার্মা ছিল। নাইট, বহুতর লােকজন সহ
জঙ্গলে লুক্কায়িত থাকিয়া ওয়ালেসের আগমন প্রতীক্ষা করিতে ছিলেন।' ওয়ালেস আসিবামাত্র নাইট, সশস্ত্র পুৰুষগণ সমভি ব্যাহারে তাহার সম্মুখীন হইলেন। ওয়ার্লেস, ভীত হইবার নহেন,

		 এই পাতা শেষ সম্পাদিত হয়েছে ১৭:০৮টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

